
இல்லற நெறி









என்று பேச்சு வழக்கில் இருந்து வருகின்றது. சுற் றறிந்தோர் இதனை இடையீட்டு இணை விழைச்சு என்று வழங்குவர்.

மேற்குறிப்பிட்ட முறை வரவாற்றுச் சிறப்புடையது: விவிலிய நூலில் ஒனன்' என்பவனுடைய வரலாற்றைக் குறிப்பிடுமிடத்து இம்முறை கூறப்பெறுகின்றது. ஆல்ை மானிட இனம் தோன்றி இணைவிழைச்சிற்கும் கருவுறலுக் கும் உள்ள தொடர்பை அறிந்த பழங்காலத்தே-விவிலிய காலத்திற்கு முன்னருள்ள நெடுங்காலத்திற்கு முன்பேஇம்முறை வழக்கிலிருந்திருக்க வேண்டுமென்று அறிஞர்கள் கருதுகின்றனர்.

எபிரேயச் சட்டத்தின்படி 9 அல்லது வழக்காற்றின்படி மணமான ஆண் சந்ததியின்றி இறந்துவிட்டால், அவனு டைய மணமாகாத சகோதரன்(அப்படி ஒருவன் இருந்தால்) தன்னுடைய அண்ணனின் மனைவியாகிய கைம்பெண்ணை மணந்துகொள்ளவேண்டும்; இந்த ஏற்பாட்டில் அவர்கட்கு முதலில் பிறக்கும் ஆண்குழந்தைக்கு இறந்த சகோ தரனின் பெயரிடவேண்டும் ஒனன்' என்ற ஒருவனுக்கு இந்த நிலை ஏற்பட்டது; தன்னுடைய அண்ணன் எப்படியோ கொல்லப் பெற்ருன்; கைம் பெண்ணே மணப்பது அவனது கடமையாயிற் று. எனினும், யாதோ ஒரு காரணத்தினுல் அவன் தன் அண்ணன் பெயரில் குழந்தைகளைப் பிறப்பிக்க விரும்பவில்லை. ஆகவே, மேற்குறிப்பிட்ட இம்முறையைக் கையாண்டான். இதனுல் இக் கொள்கை ஒனன் கொள்கை' என்று வழங்கப்பெறுகின்றது. இவ்விடத்தில் நம் நாட்டுப் பாரதக் கதையை நினைவு கூர்வாயாக, சந்தனு வின் மக்கள் விசித்திர வீரியனும் சித்திராங்கதனும் ச்ந்ததி யின்றி இறந்தனராக, அவர்களுடைய மனைவியராகிய அம்

